Di antara Semalam dan Hari Ini 

Qur’an telah menunjukkan kaedah pengislahan masyarakat. Ia dilakukan sedikit demi sedikit sebagaimana firman Allah apabila orang-orang kafir bertanya kenapa Qur’an itu tidak diturunkan sekali gus, “Supaya Kami memperkuatkan hatimu dengannya dan Kami mebacakannya secara tartil” (Al-Furqan: 32)

Secara ringkasnya pengislahan masyarakat dilakukan melalui lagkah-langkah yang dinyataka di bawah:

· Memperkuatkan keimanan

· Mempertingkatkan jiwa manusia

· Memperkukuhkan kefahaman dan keimanan kepada dosa dan pahala

· Memupuk persaudaraan

· Memajukan seluruh manusia, lelaki dan perempuan, bidang tugas-tugas dan tanggun jawab mereka.

· Menjaga keselamatan masyarakat dari segi hak untuk hidup, harta, kerja, kesihatan, kebebasan dan pendidikan.

· Menjaga hubungan lelaki dan perempuan.

· Hukuman kepada kesalahan-kesalahan.

· Mempekukuhkan perpaduan ummah dan menghapuskan segala unsur-unsur perpecahan.

· Mewajibkan berjuang

· Mewujudkan negara yang akan menjaga akidah Islamiah, mempertahankannya, melaksanakan tuntutannya dan menyebarkannya kepada seluruh ummat manusia.

Melalui gari panduan Qur’an ini negara Islam yang pertama telah terbentuk sehingga khalifah yang pertama, Abu Bakar ra telah berkata, “Andaikan penambat unta hilang akan ku cari dalam kitab Allah”. Demkianlah teguhnya ia berpegang kepada Qur’an. Keteguhannya ini telah menyebabkan beliau bertukar dari seorang yang sangat lemah lembut kepada orang yang tegas memerangi nabi-nabi palsu dan orang-orang yang enggan membayar zakat. Sebaik-baik sahaja ia dilantik menjadi khalifat ia terus membentuk dan menghantar 11 pasukan tentera serentak. 

Qur’an menentang fahaman karut yang ada di semanjung Arab dan Parsi. Maka masyarakat Islam menghapuskannya. Qur’an juga bertentangan dengan orang-orang Yahudi maka masyarakat Islam telah memencilkan mereka kepada satu daerah yang kecil dan telah menamatkan kekuasaan ekonomi meraka. Masyarakat Islam juga telah bangun menentang ummat Kristian sehingga pengaruh mereka telah dihapuskan dari benua Afrika dan Asia. Maka Negara Islam telah dominan di dua benua. Kemudian ia mengebangkan diri ke benua ketiga dengan menghapuska empayar Byzantine di Constantinople. Seterusnya tentera-tentera Islam telah menawan Sepanyol, sebahagian dari Perancil, Itali utara dan seterusnya mengusai Laut Mediterranean.

Kekuasaan yang besar ini menyebabkan masyarakat-masyarakat lain kagum sehingga kebudayaan mereka terpengaruh dengan kebudayaan masyarakat Islam. Mereka datang belajar di institusi-institusi pendidikan tinggi masyarakat. Sebahagianya ada yang menukar agama menjadi Islam. Pendeknya masyarakat Islam menjadi tunggak dan rujukan sehingga pada masa itu para sarjana di Eropah mesti tahu bahasa Arab dan banyak pengaruh bahawa Arab ke dalam bahasa mereka. [ Di antaranya muzik dari musika dan admiral dari amirul bah = pemerentah laut] 

Tetapi selepas 600 tahun berkuasa, masyarakat yang hebat ini mula lupa kepada Qur’an, lalu dengan takdir Allah mereka dikalahkan dan dipecah-pecahkan oleh tentera Tartar pada kurun ke-13 Masehi. Mereka sedar lalu bangun kembali. Tetapi lama-kelamaan mereka lalai dan akhirnya pada kurun ke-20 Masehi, kekuasaan masyarakat Islam telah berkecai dengan kejatuhan khalifat Othmaniah.  Di antara sebab-sebabnya ialah:

· Perbezaan politik dan pemimpin Islam yang lebih mementingkan diri, kekuasaan dan kemegahan.

· Perbezaan-perbezaan yang kecil dalam hukum-hukum agama dibesar-besarkan.

· Suka kepada kemewahan.

· Beralihnya kekuasaan kepada yang bukan Arab di mana kefahaman Islam agak lemah.

· Lengah kepada kemajuan teknologi dan lebih tertumpu kepada falsafah.

· Merasa diri kuat dan lupa melihat kekuatan musuh.

· Kagum melihat masyarakat lain sehingga meniru-niru mereka.

Kelalaian umat Islam daripada berpegang teguh kepada Quran telah menyebabkan umat Islam berkecai. Orang-orang Tartar melanda umat Islam bagaikan air bah besar dan memecah-mecahkan tanah air Islam. Akhirnya mereka tiba di Baghdad, ibu kota kekhalifahan Islam, lalu membunuh Khalifah Al-Mu'tasim. Maka kesatuan ummah pun hilang dengan kematian khalifah. Demikian juga kesatuan tanah air Islam berpecah kepada negara-negara kecil buat  kali pertama.    

Negara yang paling besar itu menjadi negara-negera kecil yang diperintah oleh raja-raja kecil. Dalam masa yang sama orang-orang Kristian bangkit di Eropah dan mengumpulkan kekuatannya lalu menyerang umat Islam di Asia dan Afrika sebanyak 9 kali dengan tentera-tentera dan panglima-panglima yang terpilih. Dengan persenjataan mereka yang hebat dan gabungan tentera dari beberapa kerajaan mereka menyerang sehingga mereka berjaya merampas Palestin dan menubuhkan sebuah kerajaan Kristian di sana. Buat pertama kali umat Islam terdedah dengan serangan besar dari Barat dan dari Timur serentak. 

Tetapi Allah swt. Maha Pengasih dan Maha Penyayang. Dia tidak membenarkan kebatilan mengatasi yang hak. Masir telah berjaya mengumpulkan kekuatan tentera dari negera-negara Islam yang telah terpecah-pecah itu, lalu menyerang tentera Kristian di bawah pimpinan Salahuddin. Ia berjaya mengusir tentera Kristian dari Palestin dan berjaya mengalahkan mereka dalam peperangan Hittin.  

Di sebelah timur umat Islam bangkit di bawah pimpinan Al-Zahir Baybars dan berjaya menghancurkan kekuatan tentera Tartar di Ain Jalut, lalu menegakkan kembali kekhalifahan. Dengan kehendak Allah khalifah yang baru ini berjaya menyatukan kembali umat Islam, mengembangkan tanah air Islam, menaikkan semangat ummah dan membina kekuatan tentera. Seterusnya tentera Islam menyerang umat Kristian sehingga ke pusatnya apabila Constantinople dapat di tawan lalu menukar namanya kepada Istanbul. Kerajaan Kristian Byzantium yang gagah perkasa itu telah tumbang dan menjadi tanah air Islam yang kini dikenali sebagai Turki. Seterusnya ia telah masuk ke Eropah sehingga menghampiri Vienna. Inilah wilayah pemerintahan khalifah Uthmaniah di Turki.    

Ketika Khalifah Uthmaniah dalam kemuncaknya, pembaharuan berlaku di Eropah. Khalifah Uthmaniah lengah dan tidak sedar apa yang berlaku di Eropah. Muamalah mereka dengan tamadun umat Islam yang tinggi di Sepanyol dan dengan tentera Islam semasa peperangan Salib di Palestin telah membuka tabir yang luas bagi mereka. Mereka tidak melepaskan peluang ini dan mengambil sebanyak mungkin faedah daripadanya. Dengan pengetahuan dan pengalaman yang mereka timba dari masyarakat Islam mereka membina kekuatan dan menyatukan diri lalu menyerang umat Islam di Sepanyol. Umat Islam yang leka ini kalah, mereka dibunuh atau dipaksa murtad atau melarikan di menyeberangi Laut Mediterranean  menuju ke Afrika. Sebagai gantinya terdirilah sebuah kerajaan baru Sepanyol. 

Orang-orang Eropah meneruskan usaha-usaha membina kekuatan mereka, mendapatkan pengetahuan, meneroka tanah-tanah yang jauh dan menemui negeri-negeri baru. Sepanyol telah menemui Benua Amerika manakala Portugal telah berjaya menemui benua kecil India. Penemuan-penemuan ini menggalakkan lagi pembaharuan di Eropah. Dari segi pengetahuan mereka menumpukan perhatian kepada sains dan teknologi dan pengetahuan-pengetahuan yang produktif.  Pembaharuan dan penemuan-penemuan ini telah menyebabkan tertubuhnya semangat kebangsaan dan beberapa negara yang kuat. Mereka mengatur langkah dan menjalin kerja sama sesama mereka untuk memecah-mecahkan tanah air Islam. Mereka berjaya, lalu membahagi-bahagikan tanah air Islam untuk mereka jajah.   

Kekuasaan Eropah terus berkembang melalui penemuan-penemuan baru dan penerokaan sehingga ke negeri-negeri Islam yang terpencil jauh dari negeri mereka seperti India dan kawasan-kawasan yang berhampiran (India pada masa itu adalah kerajaan Islam). Mereka berusaha sedaya upaya dan menyusun rancangan untuk meruntuhkan kerajaan-kerajaan Islam yang mereka temui.  Mereka menamakan rancangan mereka ini sebagai Masalah Timur atau Memfaraitkan Harta Orang Sakit Eropah merujuk kepada kerajaan Turki yang semakin tenat. Setiap negara Eropah tidak melepaskan peluang dan mencari segala macam sebab untuk menyerang negara-negara Islam untuk merampas wilayah-wilayahnya. Serangan-serangan ini berterusan dalam masa yang panjang. Pendeknya wilayah-wilayah Islam di bawah kekuasaan Khalifah Uthmaniah satu-satu persatu diambil seperti Maghribi di Afrika Utara dan lain-lainnya. Wilayah-wilayah yang bukan Islam yang dahulu di bawah kekuasaan khalifah Uthmaniah pula telah memerdekakan diri seperti Greece dan negara-negara Balkan. 

Pusingan terakhir adalah Peperangan Dunia Pertama yang  berlaku pada tahun 1914 hingga tahun 1918 dengan keputusan kekalahan Turki dan sekutu-sekutunya. Peperangan ini telah menghasilkan beberapa negara kuat seperti Inggeris, Perancis dan Itali. Mereka kemudian terus merampas tanah-tanah air Islam untuk dijadikan tanah jajahan seperti berikut:

· Maghribi, Algeria dan Tunisia di bawah jajahan Perancis.

· Libya di bawah jajahan Itali yang memerintah dengan kejam dan hendak menghapuskan sama sekali kesan-kesan Islam. Ia memaksakan kewarganegaraan Itali dan menamakannya sebagai Itali Selatan. Kemudian mereka menghantar orang-orang Itali yang lapar dan ganas untuk menetap di sana. 

· Masir dan Sudan di bawah jajahan Inggeris.

· Palestin di bawah jajahan Inggeris dan kemudian dengan sewenang-wenang menjualnya kepada Yahudi supaya mereka boleh menubuhkan negara Yahudi.

· Syria menjadi jajahan Perancis.

· Iraq menjadi jajahan Inggeris.

· India yang dahulu merupakan kerajaan Islam telah menjadi jajahan Inggeris

· Turkesstan, Bukhara, Azerbaijan, Turkemenistan dan Kazakhtan menjadi jajahan Rusia

· Indonesia telah dijajah oleh Belanda

· Malaysia telah dijajah oleh Inggeris

Filipina yang dahulunya diperintah oleh raja-raja Islam telah dijajah oleh Sepanyol dan mereka telah memaksa rakyat Filipina murtad seperti mana mereka lakukan kepada umat Islam di Andalusia.

Umat Islam yang tanah airnya dijajah mula bangkit. Penindasan dan ketidak adilan telah menaikkan semangat umat Islam dan mereka mula bangun menuntut kebebasan, kehormatan dan kemerdekaan. Pemberontakan mula timbul di sana sisi dalam kawasan tanah air Islam. Di mana sahaja timbul gerakan kemerdekaan. Akhirnya umat Islam mula mendapat sebahagian dari hak-hak mereka. Mesir dan Iraq telah menjadi negara yang berdaulat. Satu demi satu perlahan-lahan negeri-negeri Islam akhirnya mencapai kemerdekaan. Walaupun kemerdekaan ini dengan konsep nasionalisme setempat dengan setiap bangsa menuntut kemerdekaan hanya untuk bangsanya dan tidak terfikir untuk membentuk satu kesatuan, namum kemajuan ini sangat besar maknanya. Satu hari nanti mereka akan menuju untuk membentuk empayar Islam sebagai satu negara besar yang menyatukan berbaga-bagai bangsa di tanah air Islam, menaikkan bendera Islam dan menyebarkan risalahnya. Pada masa ini tiada satu negara di dunia ini yang disatukan oleh satu bahasa, mempunyai kepentingan bersama dalam kebendaan dan kerohanian dan mempunyai harapan dan cita-cita yang sama bagi umat Islam. 

Negara-negara Barat selepas peperangan Dunia Pertama telah muncul dengan kebangsaan yang kuat sehingga kadang-kadang saling membenci. Selalu persidangan-persidangan untuk keamanan dan kedamaian dilakukan tetapi resolusi dan perjanjian-perjanjian yang terhasil kemudian merupakan tamparan kepada beberapa pihak dan tidak bermakna kepada pihak lain. Tambahan pula banyak konsep-konsep baru dan ideologi menunjukkan ciri-ciri asabiah. Perkara-perkara ini menyebabkan bangsa-bangsa itu berperang atau bercakaran satu sama lain yang mengecilkan peluang kesatuan. Peperangan dan percakaran ini telah menyedarkan mereka dan mereka mula memikirkan keadilan. Ini memberikan peluang kepada bangsa-bangsa Islam peluang untuk merapatkan hubungan sesama sendiri, kemudian bersatu untuk mencapai kebebasan dan kekuatan di bawah pimpinan seorang Amir Mukminin. 

Allah berfirman, “Dan Kami hendak memberi kurnia kepada orang-orang yang tertindas di bumi itu dan hendak menjadikan mereka pemimpin dan menjadikan mereka orang-orang yang mewarisi bumi” (Al-Qashash: 5)

Kembali kita ke beberapa zaman yang silam ketika bangsa-bangsa Eropah dalam zaman gelap. Mereka telah berhubung dengan orang-orang Islam di timur semasa perang Salib dan di barat dengan orang-orang Arab di Sepanyol. Perhubungan ini bukan sahaja membuka mata mereka serta keinginan mereka untuk mencapai kesatuan seperti dunia Islam pada masa itu tetapi perhubungan ini juga telah membangkitkan kesedaran pemikiran. Mereka datang belajar untuk memperolehi bergagai-bagai pengetahuan dari institusi-institusi pengajian tinggi Islam. Ini menyebabkan timbulnya zaman pembaharuan pemikiran dan budaya di kalangan mereka dan pihak gereja berusaha menghalang gelombang pembaharuan ini dengan segala kekuatan dan pengaruh yang ada padanya.  Pihak gereja telah menghukum ahli-ahli sains mereka dengan hukuman yang berat. Mahkamah gereja telah digunakan untuk menjatuhkan hukuman-hukuman ini yang akhirnya menyebabkan kemarahan rakyat dan pemerintah. Hukuman-hukuman berat ini tidak memberikan apa-apa makna kepada gereja kerana ajaran-ajaran yang dibawanya tidak dapat bertahan berhadapan dengan kebenaran dan penemuan-penemuan sains. Akhirnya kebangkitan sains menang dan ini menyedarkan pemerintah yang menyebabkannya menyebelahi ahli-ahli sains dalam perlawanannya dengan gereja yang menyebabkan masyarakat Eropah membebaskan diri dari gereja. Ini menyebabkan orang-orang gereja terpencil dan Pope telah dihadkan kuasanya hanya kepada Vetican. Aktiviti padri-padri telah dihadkanhanya kepada perkara-perkara peribadi sahaja. Sekarang Eropah melihat Kristian tinggal hanya hubungan sejarah yang digunakan untuk mendidik orang-orang yang masih mentah yang digunakan untuk menjajah dan untuk memadamkan semangat kebangkitan di tanah-tanah jajahannya.

Bidang sains terus meluas dan penemuan-penemuan serta penciptaan-penciptaan baru bertambah hebat. Mesin-mesin telah melipat gandakan hasil pengeluaran dan memberikan kemudahan  kepada kehidupan. Kemajuan ini berjalan seiring dengan kemajuan negara-negara kuat yang kekuasaannya menjangkau ke banyak tempat dan negeri. Dunia memandang tinggi kepada orang-orang Eropah yang menyebabkan mereka bertambah tamak untuk mendapatkan keuntungan. Dengan kemajuan ini kekayaan telah datang melimpah ruah kepada mereka. Ini menambahkan lagi keyakinan dan mengukuhkan prinsip yang menghapuskan agama dari kehidupan sosial terutama dari hal-hal pemerintahan, perundangan dan sekolah. Akibatnya tamadun mereka menjadi kebendaan semata-mata, mencabut agama yang diwahyukan dari kehidupan manusia. Ini sangat bertentangan dengan Islam yang menjadikan agama sebagai asas tamadun dan menyatukan kebendaan dengan kerohanian. Di antara ciri-ciri utama tamadun Eropah moden ialah seperti berikut:

· Ragu terhadap Allah, menafikan keperluan ruh, mengabaikan dosa dan pahala di akhirat nanti dan melihat perkara hanya dalam batas-batas kebendaan. Dalam hal ini Allah swt berfirman, “Mereka hanya mengetahui yang zahir sahaja dari kehidupan dunia; sedang mereka tentang akhirat adalah lalai” (Ar-Ruum: 7)

· Sangat mementingkan keseronokan dan runtunan hawa nafsu perut dan jantina, aurat dan perhiasan wanita, hubungan luar nikah sehingga merosakkan badan dan akal mereka dan menghancurkan keutuhan institusi keluarga serta merosakkan kebahagiaan rumah tangga.  Dalam hal ini Allah berfirman, “Dan orang-orang kafir itu bersenang-senang di dunia dan mereka makan seperti makannya binatang-binatang dan neraka adalah tempat tinggal mereka” (Muhammad: 12)

· Mementingkan diri sendiri, setiap orang akan mengutamakan diri sendiri. Setiap puak mementingkan puak sendiri dan hendak untuk sendiri sahaja. Setiap bangsa mementingkan bangsanya sahaja dan sanggup menindas bangsa lain. 

· Riba telah dihalalkan dan dilihat sebagai asas-asas muamalah dalam perdagangan dengan nama yang berbeza-beza. 

Keempat-empat asas ini telah menimbulkan keruntuhan akhlak di Eropah, jenayah meningkat, timbulnya pemikiran-pemikiran baru yang merosak dan lemahnya asas-asas ekonomi. Bangsa telah berpecah kepada perkauman dan parti dan orang bercakaran sesama sendiri akibat tamak dan kebencian. Tamadun moden seperti ini telah terbukti tidak dapat memberikan keselamatan kepada masyarakat, kedamaian dan kebahagiaan walaupun pengetahuan yang luas telah terbuka kepada mereka, kekayaan telah melimpah dan  kekuasaan mereka telah menjangkau luas di permukaan bumi ini.

Kebendaan yang merosakkan tanah air Islam

Barat bekerja keras untuk memastikan kehidupan yang berasaskan kebendaan terus meningkat dan berkembang, termasuk dengan ciri-ciri keburukannya dan kuman-kuman penyakit-penyakitnya, di tanah-tanah air Islam yang mereka kuasai atau mereka yang tunduk kepada mereka. Faham kebendaan ini terus berkembang dan menguasai kehidupan dengan sokongan kuasa mereka, pengetahuan, industri dan organisasi-organisasi mereka. Dalam masa yang sama fahaman asas anak watan disekat dari berkembang. 

Kerja-kerja merobah asas-asas sosial ini mereka lakukan dengan perancangan yang kemas, bantuan kekuatan politik dan kekuatan tentera sehingga mereka berjaya mencapai hasrat mereka. Mereka mengabui mata pemimpin-pemimpin Islam dengan memberi mereka pinjaman dan mengadakan perjanjian kewangan  dengan mudah supaya mereka boleh mendapat hak memasuki pasaran ekonomi dan kemudian membanjiri negara-negara ini dengan dana, bank-bank dan syarikat-syarikat gergasi mereka supaya mereka boleh menguasai jentera ekonomi kita, memonopoli, mematikan kekuatan ekonomi ana-anak tempatan, mendapatkan keuntungan yang berlipat ganda dan kekayaan yang melimpah. Kemudian mereka akan mencampuri urusan pemerintahan, perundangan dan pendidikan. Seterusnya mereka mempengaruhi politik, kehakiman dan mempengaruhi kebudayaan dengan kebudayaan mereka. Ini berlaku walaupun dalam negara yang sangat-sangat Islam. Mereka membawa masuk perempuan-perempuan yang separuh bogel, arak, filem-filem, buku-buku cerita, novel, surat khabar, permainan-permainan dan bermacam-macam bentuk maksiat. Di negeri-negeri ini mereka boleh membenarkan jenayah yang tidak mereka benarkan di negara mereka, memperbanyakkan hiburan dan maksiat.  Mereka menanamkan kemewahan dan rasa megah pada orang-orang Islam kelas menengah dan yang memegang tampuk-tampuk kekuasaan bila menjadi seperti mereka. Ini masih belum cukup lagi bagi mereka. Mereka menubuhkan sekolah dan institusi sains yang akan menimbulkan keraguan dalam hati-hati anak negeri. Anak-anak ini dilatih supaya merasa rendah diri terhadap budaya mereka, agama mereka, tanah air mereka sehingga mereka membebaskan diri dari tradisi dan agama dan melihat hebat apa sahaja yang datang dari barat sehingga mereka yakin hanya yang datang dari Barat sahaja yang boleh dijadikan model yang boleh ditiru dalam kehidupan ini. Sekolah-sekolah ini dikhaskan kepada anak-anak golongan atasan sahaja. Golongan ini adalah golongan pemerintah dan anak-anak mereka ini akan memegang tampuk-tampuk penting dalam pemerintahan negara.

Perancangan ini telah mencapai kejayaan besar dalam mengubah masyarakat kita kerana ia tidak bertentangan degan akal dan ia akan bertapak dalam pemikiran orang-orang yang melaluinya dalam masa yang panjang. Atas sebab ini perancangan ini lebih bahaya daripada serangan ketenteraan dan politik. Kesannya memang nampak sehingga setengah negara Islam telah bertindak terlebih-lebih dalam menyanjung Barat dan membenci agamanya sendiri seperti Turki yang telah menyatakan ia bukan negara Islam dan meniru negara Eropah dalam segenap sudut kehidupannya. Amanallah Khan, Raja Afghanistan telah cuba mengubah negaranya kepada bentuk Eropah tetapi ini menyebabkan di digulingkan. Di Mesir pemikiran mengagungkan Barat ini terus meningkat sehingga seorang dari cendekiawannya menyatakan secara terang-terangan satu-satunya jalan bagi Mesir ialah mengambil tamadun Barat dengan segala yang ada padanya, baik buruknya, pahit manisnya dan kecantikan dan kejelikannya. Dari Mesir penyakit ini terus menjangkit ke nagara-negara jiran, dari Maghribi sehinggalah ke tanah suci Hijaz. Dalam hal ini bolehlah kita bahagi-bahagikan negara-negara Islam mengikut kesan Kebudayaan Kebendaan kepada mereka:

1. Negara-negara yang pengaruhnya telah menembusi sehingga fikiran dan perasaan di samping kesan-kesan luaran. Negara-negara ini ialah Turki dan Mesir, sehingga kesan-kesan akidah Islam telah hilang dari institusi-institusi sosial. Ia hanya nampak di masjid-masjid sahaja. 

2. Negara-negara yang telah dipengaruhi oleh tamadun ini di peringkat urusan-urusan resmi tetapi belum berjaya menembusi hati dan pemikiran rakyat. Negara-negara ini termasuklah Iran dan negara-negara Afrika Utara.

3. Negara-negara yang tidak terpengaruh dengan tamadun ini kecuali hanya pada golongan atasan yang berpendidikan tinggi dan pemimpin-pemimpin. Negara-negara seperti ini ialah Syria, Iraq, Arab Saudi, negara-negara Arab di Semenanjung tanah Arab dan juga negara-negara Islam yang lain.

Walau bagaimana pun gelombang tamadun ini berkembang sangat pesat menjangkau pemikiran, sosial dan lain-lain lagi yang masih belum ditembusinya. Musuh-musuh Islam berjaya mengabui mata orang-orang Islam dan membina pemandangan di depan mata pemimpin-pemimpin Islam yang menunjukkan kecacatan dalam beberapa segi ajaran Islam, peribadatannya dan sistem akhlaknya di samping memasukkan perkara-perkara bidaah, khurafat  dan upacara-upacara yang tidak berfaedah. 

Kejayaan mereka membawa penyelewengan seperti ini adalah disebabkan kejahilan umat Islam terhadap agamanya sendiri, sehingga mereka percaya dengan gambaran Islam yang diberikan oleh musuh-musuh Islam itu. Kepercayaan mereka ini telah tertanam lama sehingga sukar bagi kita hendak memahamkan mereka tentang sistem-sistem Islam yang lengkap, kemas dan syumul yang meliputi segala aspek kehidupan. 

Ini bermakna kita boleh mengatakan tamadun Barat dengan ideologi kebendaannya telah mengalahkan tamadun Islam dalam pertentangan sosial ini. Tamadun Islam dengan akidahnya yang bersih, zahir dan batin, dikalahkan di semua tanah air Islam hingga semangat, jiwa dan rohani serta keyakinan dan pemikiran umat Islam telah kalah seperti kekalahannya dalam peperangan politik dan ketenteraan.    

Tetapi yang hak itu tetap hak dan yang batil itu tetap batil. Allah berfirman, “Dan Hari-hari itu Kami pergilirkan di antara manusia” (Ali Imran: 140). 

Walaupun pemikiran dan ajaran Islam telah terseleweng, tetapi hakikatnya ia masih gagah, subur, segar, menarik dan indah dan akan sentiasa demikian kerana ia adalah agama kebenaran. Manusia tidak akan pernah mencapai kemuliaan yang hakiki jika melalui jalan-jalan lain yang selain dari Islam kerana ia adalah ciptaan Allah dan dijaga oleh Allah. Firman-Nya, “Sesungguhnya Kamilah menurunkan peringatan itu dan sesungguhnya Kami benar-benar memeliharanya” (Al-Hijr: 9)

Kebangkitan

Seperti mana politik  yang agresif penjajah menaikkan semangat kebangsaan, demikian juga agresif dalam sosial membangkitkan semangat Islam. Seruan-seruan supaya kembali kepada Islam telah kedengaran di merata tempat, termasuklah seruan supaya memahami asas-asasnya dan perlaksanaan peraturan-peraturannya. Harinya akan tiba bila istana kebudayaan kebendaan ini akan tersisih dalam kepada penganutnya. Mereka akan merasa dahaga dan lapar akan keperluan rohani mereka. Akal dan jiwa mereka akan membara mencari-cari ubat yang tidak akan mereka jumpai melainkan dalam kitab suci Allah. Firman Allah, “Hai manusia, sesungguhnya telah datang kepadamu pelajaran dari Tuhanmu dan penyembuh bagi penyakit-penyakit yang berada dalam dada dan petunjuk serta rahmat bagi orang-orang yang beriman. Katakanlah, “Dengan kurnia Allah dan rahmat-Nya, hendaklah dengan itu mereka bergembira. Kurnia Allah dan rahmat-Nya itu adalah lebih baik dari apa yang mereka kumpulkan”.”. (Yunus: 57-58)
Dakwah kita 

(a) Satu kewajipan berat: Bukankah Allah menghendaki supaya kita mewarisi  kewajipan yang berat ini supaya cahaya dakwah ini menerangi segala kegelapan?  Allah menciptakan kita supaya mengagungkan ayat-ayat-Nya dan menegakkan syariat-Nya yang suci itu. Firman-Nya, “Sesungguhnya Allah pasti menolong orang yang menolong agama-Nya. Sesungguhnya Allah benar-benar Maha Kuat lagi Maha Perkasa” (Al-Hajj:20)

(b) Matlamat kita: apakah yang kita kehendaki? Apakah kita inginkan kekayaan yang merupakan bayang-bayang yang bersifat sementara?  Atau adakah kita anginkan kemasyhuran yang juga bersifat maya? Atau adakah kita ingin menguasai dunia? Allah berfirman, “Sesungguhnya bumi ini milik Allah; diwariskan-Nya kepada siapa yang dikehendaki-Nya dari hamba-hamba-Nya” (Al-A’raaf:128). Kemudian Allah berfirman, “Negeri akhirat itu Kami jadikan untuk orang-orang yang tidak ingin menyombong diri dan tidak berbuat kerosakan di muka bumi. Dan kesudahan yang baik itu adalah bagi orang-orang bertakwa” (Al-Qashash: 83). Semoga Allah menjadi saksi bahawa bukanlah menjadi matlamat kita untuk mendapatkan kekayaan, kemasyhuran dan kekuasaan dan dakwah kita bukan disebabkan ketiga-tiga perkara tersebut. Tetapi hendaklah sentiasa diingat bahawa matlamat asas kita ialah:

· Tanah air Islam bebas dari segala bentuk penjajahan kerana ia merupakan hak asasi manusia. Hanya penindas sahaja yang menafikan hak ini.

· Negara Islam tertegak di tanah-tanah air Islam ini yang diperintah mengikut asas-asas Islam, mengamalkan peraturan-peratusan sosial Islam, menegakkan prinsip-prinsip Islam dan menyebarkan ajarannya kepada seluruh manusia. Selagi negara ini tidak wujud, seluruh umat Islam masih tidak terlepas dari kewajipan dan mereka semua akan bertanggungjawab di depan Allah yang Maha Besar atas kegagalan dan kelemahan mereka dari berbuat demikian. Adalah bertentangan dengan kemanusiaan jika satu-satu negara menyebarkan fahaman yang membawa kepada kerosakan, ketidakadilan dan penindasan.    
(c) Matlamat khusus kita: Urutan dua matlamat di atas, kita mempunyai beberapa matlamat khas yang mana ketiadaannya kita tidak boleh menyempurnakan Islam. Ketahuilah sebahagian besar umat Islam hidup dalam kemiskinan dan terpaksa bekerja keras untuk mendapatkan sedikit rezeki. Ketahuilah bahawa syarikat-syarikat besar milik asing menguasai ekonomi, industri dan kewangan kita.

(d) Kaedah kita: Bagaimana kita mencapai matlamat ini? Ceramah, surat-surat, kajian-kajian, semua ini jika dengan sendirinya tidak akan berguna dan tidak akan dapat mencapai matlamat dan tidak akan dapat menghampirkan walau seorang pun daripada kita kepada matlamat. Matlamat ini mempunyai jalan dan kaedah yang mesti diikuti. Secara amnya kaedah yang digunakan dalam mana-mana dakwah tidak berubah dan tetap. Ia terbahagi kepada tiga bahagian, iaitu:

· Keimanan yang mendalam

· Tanzim yang kemas

· Amal yang berterusan

Inilah kaedah umum berdakwah. Yakinlah, susunlah organisasi, bekerjalah dan istiqamah di jalannya.

(e) Kaedah Tambahan: Di samping kaedah umum di atas kita masih ada lagi beberapa kaedah tambahan yang perlu dipegang. Ada yang negatif dan ada yang positif. Ada yang bersesuaian dengan adat dan ada pula yang bertentangan. Ada yang lembut dan ada pula yang kasar. Kita perlu tabah melaksanakannya untuk mencapai kejayaan. Kadang-kadang kita terpaksa melakukan yang bertentangan dengan kebiasaan masyarakat, tetapi ia perlu dilaksanakan untuk melakukan perubahan ke arah Islam. Adakah anda bersedia melakukannya?

(f) Yang melemahkan semangat: Ramai orang akan bertanya, apa makna jalan dakwah ini? Bagaimana ia dapat membangunkan ummah dan membina semula masyarakat yang sedang mengidap penyakit kronik ini seperti rasuah yang berleluasa dan keruntuhan akhlak? Bagaimana  anda menguruskan ekonomi atas dasar tanpa untung. Bagaimana anda menangani persoalan wanita? Bagaimana anda mendapatkan hak-hak anda tanpa menggunakan kekerasan? Ketahuilah syaitan sentiasa membisikkan kehendaknya tetapi Allah akan menghilangkan bisikan-bisikan itu. Ingatlah bahawa dalam sejarah zaman silam dan yang baru berlalu  banyak memberi pengajaran. Bangsa yang mempunyai tekad dan azam yang kuat untuk hidup tidak akan mati. 
(g) Halangan pada jalan kita: Dakwah ini masih ramai yang belum mengenalinya. Satu hari nanti apabila mereka dapat meliat matlamatnya, anda akan melihat kesukaran-kesukaran di hadapan anda dan aral melintang. Kamu akan melihat orang-orang yang jahil terhadap Islam yang sebenar akan menghalang-halangi kita manakala institusi-institusi rasmi agama akan menuduh dakwah ini menyeleweng atau sesat. Pemimpin-pemimpin akan membenci kita dan kerajaan-kerajaan akan bangkit menentang kita. Mereka akan menggunakan apa sahaja untuk menghalang dan memadamkan cahaya dakwah ini. Allah berfirman, “Mereka hendak memadamkan cahaya agama Allah dengan mulut mereka dan Allah tetap menyempurnakan cahaya-Nya meskipun orang-orang kafir benci”. (Ash-Shaff: 8). Para pendakwah akan mengalami cubaan-cubaan dan fitan: dipenjarakan, ditahan, rumah digeledah, harta dirampas, digantung kerja dan bermacam-macam lagi. Ini berlaku dalam masa yang panjang. Allah berfirman, “Apakah manusia mengira bahawa mereka dibiarkan mengatakan, “Kami telah berikan”, sedang mereka belum diuji lagi?” (Al-Ankabut: 2). Akan tetapi Allah  menjanjikan kemenangan selepas itu bagi siapa yang bekerja keras. Firman-Nya, “Hai orang-orang yang beriman, sukakah kamu Aku tunjukkan suatu perniagaan yang dapat menyelamatkan kamu dari azab yang pedih? ............... Maka Kami berikan kekuatan kepada orang-orang beriman terhadap musuh-musuh mereka, lalu mereka menjadi orang-orang yang menang”. (Ash-Shaff: 10-14). Adakah anda menjadi penolong Allah?
(h) Faktor kejayaan:  Perlu diingat, cubaan-cubaan ini dihadapi kerana kita menyebarkan ajaran dari Allah yang merupakan ajaran yang mulia, kerana kita menyebarkan akidah Islam yang merupakan akidah yang terkuat, kerana kita membawa undang-udang suci dari Quran yang merupakan undang-undang yang paling adil. Allah berfirman, “Sibghah Allah. Dan siapakah yang lebih baik sibghahnya daripada Allah?” (Al-Baqarah: 138). Perlu diingat seluruh dunia memerlukan risalah Allah ini dan kita insya Allah bukan orang mengejar cita-cita peribadi dan  bukan juga untuk meraih keuntungan peribadi. Kita tidak mengharapkan apa-apa melainkan wajah dan keredaan Allah. Kita mengharapkan bantuan dan pertolongan-Nya. Firman-Nya, “Yang demikian itu kerana sesungguhnya Allah adalah pelindung orang-orang yang beriman dan kerana sesungguhnya orang-orang kafir tiada mempunyai pelindung” (Muhammad: 11). Kekuatan dakwah kita, dunia memerlukannya, kemuliaan matlamat kita dan pertolongan Allah adalah faktor-faktor kejayaan kita dan tiada halangan yang boleh menghentikan dakwah ini. Allah berfirman, “Dan Allah berkuasa terhadap urusan-Nya tetapi kebanyakan manusia tiada mengetahuinya”. (Yusuf:21)

Satu Amanat

Dengan kata-kata ini, (kata HB), saya ingin menyerahkan urusan fikrah saudara kepada saudara untuk disemak dan dijaga kerana mungkin masa-masa genting sedang menunggu di mana perhubungan antara saya dengan saudara akan terputus buat beberapa ketika sehingga tidak memungkinkan saya bercakap atau menulis kepada saudara-saudara. Oleh itu saya menasihatkan supaya memberikan sepenuh perhatian kepada amanat ini, mendalaminya dan menerimanya sepenuh hati kerana setiap perkataan mempunyai makna-makna yang dalam. 

Saudara-saudara, anda bukanlah pertubuhan sosial, bukan juga parti politik, bukan pertubuhan setempat yang hanya bermatlamatkan perkara-perkara yang kecil. Tetapi anda adalah merupakan roh baru yang mula masuk ke lubuk hati umat ini dan menghidupkannya semula dengan Qur’an. Ia merupakan fajar yang menyinsing menerangi kegelapan tamadun kebendaan dengan wahyu-wahyu Allah. Ia merupakan laungan suara yang mengumandangkan Risalah Rasulullah saw. Hakikatnya ialah saudara-saudara menanggung beban selepas manusia meninggalkannya. 

Jika seseorang bertanya kepada suadara, “Apa matlamat seruan kamu ini?”  Maka jawablah, “Kami mengajak saudara kepada Islam yang telah dibawa oleh Muhammad saw: Pemerintahan adalah sebahagian daripadanya dan kebebasan adalah tuntutan agama ini. 

Jika seseorang berkata, “Ini politik”. Maka jawablah, “Inilah Islam dan kami tidak memisahkan antara keduanya” .

Jika seseorang berkata kepada saudara, “Saudara adalah agen revolusi”. Maka jawablah, “Kami adalah agen kebenaran dan kedamaian yang kami yakini dan kami sanjung. Jika anda menentang kami dan menyekat risalah ini, Allah telah memberi kebenaran untuk kami membela diri dan anda adalah derhaka”.

Jika seseorang menyatakan, “Anda mendapatkan bantuan dari orang perseorangan dan pertubuhan-pertubuhan”. Maka jawablah, “ Kami hanya yakin kepada Allah semata-mata dan menolak apa yang kamu sekutukan dengan-Nya. (Allah berfirman), “Kesejahteraan atas diri mu, kami tidak ingin bergaul dengan orang-orang jahil” (al-Qashash: 55)     

Tugas

Kita yakin kepada Allah, menyanjung ajaran-Nya, bertawakal kepada-Nya dan berserah diri kepada-Nya. Jangan takut melainkan kepada-Nya. Jangan gentar melainkan kepada-Nya. Kerjakan segala perintah-Nya dan tinggalkan segala larangan-Nya. Jadikan diri  model kebaikan yang berusaha menuju kepada kesempurnaan. Kuatkan semangat dan carilah kekuatan dari kekuatan yang Allah berikan kepada orang-orang beriman dan dari kemuliaan diri dan keikhlasan. 

Hampirkan diri anda kepada Qur’an, pelajarinya bersama-sama dengan bersungguh-sungguh dan tumpukan perhatian anda kepada kesucian hidup Rasulullah saw dengan mengambil pedoman daripadanya. Jadilah anda seorang pekerja yang aktif, jangan banyak bercakap, kerana Allah memberikan hidayah kepada orang-orang beramal. Manusia tidak akan tersesat selepas mendapat hidayah dari Allah kecuali jika mereka mula banyak berbantah-bantah di kalangan mereka.

Berkasih sayang antara satu sama lain dan berpegang teguh kepada kesatuan kamu kerana inilah rahsia kekuatan kamu dan tunjang kepada kejayaan kamu. Teguhkan pendirian anda sehingga Allah memberikan keputusan-Nya antara kamu dengan orang-orang kamu kerana Dialah sebaik-baik Hakim. 

Dengar dan taatilah ketua-ketua kamu sama ada ketika senang atau ketika dalam kesukaran, ketika keadaan baik atau keadaan buruk kerana inilah tanzim dan ikatan kesatuan kamu.

Akhirnya, letakkan harapan kepada pertolongan dan bantuan Allah. Pertolongan ini pasti akan datang, tiada ragu padanya. “Bergembiralah orang-orang beriman kerana pertolongan Allah. Dia menolong siapa yang dikehendaki-Nya. Dan Dialah Yang Maha Perkasa lagi Maha Penyayang” (Ar-Ruum 4,5)    

Semoga Allah memberikan kejayaan kepada saya dan kepada saudara-saudara dengan apa yang disukai-Nya dan semoga Allah memberikan petunjuk-Nya kepada saya dan kepada saudara-saudara supaya kita berada di atas jalan orang-orang yang terdahulu yang telah mendapat petunjuk. Semoga Dia mengurniakan kita dengan kehidupan seperti orang-orang yang mulia dan beruntung dan semoga Dia memberikan kita kematian dengan kematian orang-orang yang syahid di medan jihad. Dialah sebaik-baik Pemerintah dan sebaik-baik Pelindung.

